MANABII WANATABIRI KUJA KWA MWOKOZI ALIYEAHIDIWA NA AGANO JIPYA

Manabii walionya watu wa Mungu kuhusu hukumu kwa dhambi zao, lakini pia waliwaambia kuhusu huruma na msamaha wa Mungu kwa watu waliotubu na kumwamini Mungu. Waliwakumbusha kuhusu Mwokozi Mungu aliyekuwa amehidi zamani. Walisema, “Kuna Mmoja ambaye anakuja kuwaokoa kutoka kwenye dhambi zenu.”
Nabii Isaya alisema kwa Wayahudi, “Bwana mwenyewe atakupa ishara:  bikira atamzaa mwana.  Atamwita Immanueli, maana yake ‘Mungu pamoja nasi.’ Ataitwa Mfalme wa Amani. Enzi lake halitakuwa na mwisho kamwe.” Pia alitabiri kuhusu Mwokozi huyu kama mtumishi, kwamba atateseka na kudharauliwa, ambaye ataadhibiwa kwa ajili ya dhambi zetu.  Lakini manabii walitabiri kwamba Mwokozi atafufuka.  Walitabiri vitu vingi vingine fulani vitavyofanyikia Mwokozi.  (K.f. Mikono na miguu kudungika, kuuzwa kwa shilingi thelathini, kusalitiwa na rafiki, kuhesabiwawa pamoja na wenye dhambi, n.k.)
Manabii waliongea kuhusu Agano Jipya lingetimilia katika Mwokozi aliyeahidi. Mungu alisema kupitia nabii Yeremiah, “Watu wangu walivunja agano langu lakini nitafanya agano jipya nao. Nitawatoa katika utumwa. Nitaweka sheria yangu katika akili zao na kuiandika kwa mioyo yao. Nitakuwa Mungu wao na watakuwa watu wangu.”
Mungu alimwambia nabii Ezekieli pia kitu kama hicho akisema, “Nitawapatia moyo mpya na kuweka roho mpya ndani yenu. Nitaondoa kutoka kwenu moyo wa jiwe na kuwapa moyo wa nyama . . .    Nitaweka Roho wangu ndani yenu na kuwafanya kufuata maagizo yangu na kuwa waangalifu kutii amri zangu.
Baada ya watu wa Mungu kurudi Yerusalemu kutoka utumwani Babiloni, na baada ya kujenga Yerusalemu na hekalu, Mungu alisimama kuongea kupitia manabii kwa miaka mia nne.  Lakini katika wakati huo wa mateso, baado Wayahudi wengine walikumbuka ahadi za Mungu kuwaletea Mwokozi.  
